
Тарихты оқытуда электронды оқулықты 
пайдаланудың маңыздылығы 

	Бүгінгі ақпараттық заманда жаңа технологияларды неғұрлым тиімді пайдалану оқу-тәрбие ісінде өз нәтижесін берері анық. Заман талабына сай білім беру технологияларын түрлендіру қажет. ХХІ ғасыр – бәсеке ғасыры, олай болса, ұлттық тарихымызды, мәдениетімізді қастерлейтін, ертеңгі Қазақстанның тізгінін ұстайтын, өмірдің әр түрлі мәселелерінен хабардар, кез келген тапсырманы орындауға қабілетті, қолынан іс келетін құзырлы азаматтар қалыптастыру әр бір оқытушының парызы. 
[bookmark: _GoBack]	Қоғамның кез келген саласы компьютермен, ақпараттық ресурстармен байланысты. Сондықтан білім саласында да компьютерлік технология кеңінен қолданылып келеді. Осыған дейін Қазақстан тарихы сабағында проектор қолдану арқылы слайдтармен сабақ жүргізіп келсек, ендігі кезекте электронды оқулықтарды кеңінен қолдана бастадық.
	Қазіргі таңда білім беру жүйесінде электронды оқулықтар жасау кең етек ала бастады. Электронды оқулық студент үшін ақпарат көзі болып, сонымен қоса электронды оқулықтармен жұмыс жасау әрбір студенттің өз мүмкіндігін есепке ала отырып, оқып үйрену ісін жеке дара жүргізу болып саналады.     
	Білім беру мәселесінде оқытуды автоматтандыру, компьютерлік технологиямен жүзеге асыру ақпарат алушының сұранысын қанағаттандыратын оқу құралының басылымымен қатар тұрады. Яғни сапасы жоғары электронды оқулықтар құрастырумен байланысты. 
	Электронды оқулықтарда аса жоғары сападағы графикалық схемаларды, безендірулерді, динамикалық суреттеудің жүйелі немесе тармақталу түріндегі мүмкіндіктерді түрлі түсті компьютерлік анимациясында қолдануға болады. Электронды оқулықтар барынша ыңғайлы және көрнекті дидактикалық материал беруге немесе оқуға назар аударылады және білім алуда қиындықтарды жоюға мүмкіндіктер береді. 
	Электронды оқулық жасаудағы маңызды рөлі оқулықты әдістемелік қамтамасыз етуді жобалау алады. Электронды оқулықтармен оқытудың барлық негізгі кезеңдерін автоматтандыру – оқу материалдарының мазмұнын бақылауға және қорытынды бағалаулардың ұсынысын жасауға дейін көздеген. Соның арқасында барлық міндетті оқулық материалдары жарқын, қызықты, ақылдың үлесімен ойындық жүріске, яғни кең қолданысқа ие мультимедиалық түрін графиктерде, соның ішінде интерактивтік және дауыс жүргізу арқылы ауыстырылады. 
	Электронды оқулықты тек мәтіндік суреттерге, анықтамаға айналдыру ғана емес, оның негізгі принципіне де назар аудару қажет. 
Бізге ұсынылған жалпы білім беретін мектептердің 11-сыныбына арналған «Қазақстан тарихы» электронды оқулығы мемлекеттік білім беру стандарты мен осы пәннің оқу бағдарламасына сәйкес жасалынған. Бұл оқулықтың ерекшелігі – мектепте қолданылып жүрген оқулықтар мен оқу-әдістемелік құралдарды толықтырып, бағдарламаны оқушының толық игеруіне неғұрлым жеңіл қабылдауына және алған білімдерінің нәтижелі болуына бағытталған. 
Бұл оқулықта Қазақстанның ХVII ғасырдан бастап бүгінгі тәуелсіз Қазақстанның қоғамдық дамуын қамтиды. 
Білім алушы анимациялар көмегімен алған білімдері тарихи дәуір тұңғиығына тереңірек сүңгіп, Қазақстанның қоғамдық дамуының өткенін толық түсініп, зерделеуге мүмкіндік береді. 
Бұл электронды оқулықтың ең басты ерекшелігі – ол білім алушыға интерактивтік тапсырмалардың және жобалық іс-әрекеттің көмегімен оқу-танымдық жұмыстарына белсене араласуға бағытталған. 
Енді осы электронды оқулықтың жұмыс тәртіптеріне тоқталып өтелік:
· бақылаусыз оқыту;
· бақылаумен оқыту, оқытылған әр бір тарау бойынша арнайы бақылау сұрақтарымен қорытылады;
· қорытынды бақылау тест арқылы бітеді. 
Бұл оқулықты шетел тыңдаушыларын оқытуда пайдалану өте тиімді. Әсіресе кафедрамыздың жоғары оқу орнына дейінгі дайындық кафедрасы екенін ескерсек, бұл оқулықтарды тестке дайындау кезінде пайдалану маңызды құрал болып табылады. 
Мұндай электронды оқулықтар уақытты ұтымды пайдаланып, үнемдейді. Бұл құрал тек білім алушы үшін ғана емес, оқытушы үшін де әдістемелік құрал болып табылады. 
Бүгінгі таңда ғаламтормен, компьютермен жұмыс жасау өміріміздің мәніне айналды. Электронды оқулықтардың бірден бір тиімділігі:
· Материалдардың алуан түрлілігі;
· Аудиомәтіндер, суреттер, сызбалар, жұмбақ-сызбалар, бейнематериалдар, презентациялар;
· Тапсырманың бірізділікпен берілуі;
· Өз бетінше шығармашылықпен ізденуі;
· Ақпаратты сұрыптай алуы;
· Алған білімді бекітіп, пысықтай алуы;
· Белгілі бір өсу сатысына көтерілуі;
· Ойының ұшқырлығы;
· Ғылыми жобалар ұсынуы.
Электронды оқулықтағы сан алуан қызықты материалдар, тест түрлері, кестелер, сәйкестендіру тапсырмалары, мәтін түрлері және құрылымына байланысты тапсырмалар оқушының пәнге деген қызығушылығын арттыра түседі, шығармашылыққа жетелейді, өз бетінше ізденіп, көш озық болуына итермелейтіні анық. 
Электронды оқулық оқытушы үшін де өте ыңғайлы, себебі:
· Дәрістерге және практикалық жұмыстары өзінің қалауына бағытталады, яғни аз көлемді, бірақ ең маңызды мазмұнын есепке алу және электронды оқулықпен дәрісханалық жұмыстардың дербес жұмысы үшін рұқсат етеді;
· Арақатынастардың мөлшерін үнемдеуді, үлгілерін ұстауы және мақсаттарды ықшамдауға, дәрісханада қарастырылатын және үйге берілген тапсырманы нәтижелеуге рұқсат етеді;
· Білім алушылармен жұмыс жасағанда, әсіресе үй тапсырмалардың және бақылау іс-шараларына тиісті бөлімінде дербестікке мүмкіндік береді.
Электронды оқулық пен оқытудың негізгі мақсаты: «Оқыту процесін үздіксіз және толық деңгейін бақылау, сонымен қатар ақпараттық ізденіс қабілетін дамыту». Білім берудің кез келген саласында ойлау жүйесін қалыптастыруға шығармашылықпен еңбек етуіне жағдай жасайды.
Электронды оқулық дегеніміз – мультимедиалық оқулық, сондықтан электронды оқулықтың құрылымы сапалы жаңа деңгейде болуы тиіс. Ол білім алушының уақытын үнемдейді, оқу материалдарын еске түсіруге зор ықпал етеді.
Ақпараттың қажетін сезіну, тиімді қолдану ең бастысы шығармашылыққа жетелеуде электронды оқулықтардың орны ерекше деуге болады. Ақпараттандырылған мына заманда оқытушы да заманауи жаңа технологиялар қолдану арқылы дәріс жүргізсе, білім алушының да қызығушылығы арта түседі. Кез келген ақпараттық технологияны дәстүрімізді сақтай отырып, соған сай жасаса нұр үстіне нұр болар еді. Сондықтан біздің алдыға қойған мақсатымыз неғұрлым дәрістерімізді түрлендіріп, әр түрлі компьютерлік технологиялар қолдану арқылы тиімді етіп білім алушыға жеткізе білу. 



